
Vendim i Këshillit të Mediave të Shkruara të Kosovës ndaj 

ankesës së Demira Krujezit kundër Sinjali.com 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2021, shqyrtoi ankesën e dërguar nga  

Demira Krujezi kundër Sinjali.com lidhur me shkrimin e 

publikuar me titull “Ngjarja e rëndë në Gjilan/ Kjo është 

ish-asamblistja e PDK-së që dyshohet se u hodh nga kati i 5-

të i banesës”, dhe mori këtë 

- Ankesa miratohet. 

 

 

 

 

 

 

 



 

 

 

 

A R S Y E T I M I 

 

 

 

 

Ankesa ka të bëjë me shkrimin e publikuar në portal me titull 

“Ngjarja e rëndë në Gjilan/ Kjo është ish-asamblistja e PDK-

së që dyshohet se u hodh nga kati i 5-të i banesës” me 

pretendimin se bënë shkelje të kapitullit II (raportimi i së 

vërtetës) të Kodit të Mediave të Shkruara.  

  

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar. 

 

Lajmi i publikuar në media pas leximit të tij i ka dy probleme 

thelbësore që lidhen me ankesën e ankesues. E para është që 

raportimi mbi sëmundjen mendore pa ndonjë provë konsiderohet 

raportim i pa vërtetë dhe si i tillë është në kundërshtim me 

Kodin e Mediave. Raportimi mbi sëmundjen po ashtu lidhet edhe 

me kapitullin VII apo privatësinë, që përkundër faktit që 

personi në fjalë mund të ketë qenë person që publiku ka 

interes të dijë më shumë për të, prapë se prapë media nuk 

është dashur të jap apo përshkruaj diagnoza të tilla për 

sëmundje mendore që mund ti ketë pasur viktima.  

 

 

Andaj KMShK, vendos si në dispozitiv të vendimit.  

 

 

 

 

Këshilli i Mediave të Shkruara të Kosovës 


